
YMATEB COMISIYNYDD YR HEDDLU A THROSEDDU | ADRODDIAD AROLYGU
AROLYGIAETH CWNSTABLIAETH A GWASANAETHAU TAN AC ACHUB EI
FAWRHYDI: "YMWELIAD AROLYGU A DALFEYDD HEDDLU DE CYMRU'

Mae'r adroddiad cynhwysfawr hwn yn nodi'r canfyddiadau o arolygiad o Ddalfeydd
Heddlu De Cymru. Asesodd arolygiad Arolygiaeth Cwnstabliaeth a Gwasanaethau
Tan ac Achub Ei Fawrhydi effeithiolrwydd gwasanaethau dalfeydd a chanlyniadau i
bobl drwy gydol eu gwahanol gyfnodau yn y ddalfa. Archwiliodd ddull gweithredu'r
heddlu o ran darpariaeth garcharol mewn perthynas & chadw pobl yn ddiogel gyda
pharch, gyda ffocws penodol ar blant ac oedolion sy'n agored i niwed. Gwnaed
pedwar argymhelliad i ymdrin & phrif feysydd pryder Arolygiaeth Cwnstabliaeth a
Gwasanaethau Tan ac Achub Ei Fawrhydi; Arweinyddiaeth, Defnydd o Rym,
Adolygiadau o Ddalfeydd a Gofal lechyd, a nodwyd bod angen gwella 15 maes arall.

Rwy'n falch bod fy swyddfa wedi gallu helpu gyda'r arolygiad hwn drwy ein Cynllun
Ymwelwyr Annibynnol & Dalfeydd, yn enwedig bod canfyddiadau'r arolygiad yn cyd-
fynd a&r adborth a rannwyd gan fy Rheolwr Cynllun Ymwelwyr Annibynnol a
Dalfeydd. Mae fy swyddfa wrthi'n datblygu 'Panel Annibynnol i Graffu ar Ddalfeydd" i
fonitro cynnydd o ran argymhellion Arolygiaeth Cwnstabliaeth a Gwasanaethau Tan
ac Achub Ei Fawrhydi, gan sicrhau cynnydd cadarnhaol yn y maes hwn.

Mae adroddiad o'r math hwn yn werthfawr iawn i mi ac i Swyddfa Comisiynydd yr
Heddlu a Throseddu am ei fod yn tynnu sylw at feysydd i'w gwella, a'n galluogi i
weithio gyda'r Prif Gwnstabl, ar ran y cyhoedd, i geisio gwelliant parhaus tuag at
gyrraedd y safon uchaf posibl yn nalfeydd yr heddlu. Mae'n ein galluogi i adnabod
cynnydd a llwyddiant er mwyn rhoi darlun cytbwys i gymunedau ledled De Cymru,
sy'n dibynnu ar dderbyn y gwasanaeth heddlu gorau posibl.

Mae'r Dirprwy Brif Gwnstabl yn crynhoi ei farn ar yr adroddiad fel a ganlyn:

Ty Morgannwg, Pencadlys yr Heddlu Ty Morgannwg, Police Headquarters,
Pen-y-bont ar Ogwr, CF31 3SU Bridgend, CF31 3SU
ff: 01656 869366 t: 01656 869366
e: commissioner@heddlu-de-cymru.pnn.police.uk e: commissioner@south-wales.pnn.police.uk
g: southwalescommissioner.org.uk w:southwalescommissioner.org.uk

Mae'r Comisiynydd a'i dim yn croesawu gohebiaeth yn Gymraeg neu Saesneg
The Commissioner and his team welcomes correspondence in Welsh or English


http://www.southwalescommissioner.wales/
http://www.southwalescommissioner.wales/

"Rydym yn croesawu adroddiad Arolygiaeth Cwnstabliaeth a Gwasanaethau Tan ac
Achub Ei Fawrhydi am ei fod yn ein helpu i ddeall yn well sut y gallwn barhau i wella
ein darpariaeth garcharol yma yn Ne Cymru.

Gan weithio o fewn y fframwaith deddfwriaethol, ein prif flaenoriaeth yw diogelwch a
lles y bobl sy'n cael eu cadw yn y ddalfa, gan osgoi unrhyw lefel risg niweidiol.

Cydnabyddir nad yw rhai prosesau, megis cofnodi gwybodaeth, o'r safon uchaf
posibl ac mae hyn yn rhywbeth rydym yn ei gymryd yn ddifrifol iawn ac yn cymryd
camau i'w unioni.

Rydym wedi gweithio'n galed iawn i leihau nifer y bobl sy'n cael pyliau o iechyd
meddwl sy'n cael eu rhoi yn nalfa'r heddlu fel man diogel. Rydym hefyd yn cydnabod
bod angen i ni wneud mwy i leihau nifer y plant sy'n cael eu cadw yn y ddalfa am
gyfnod hirach nag sydd wir ei angen. Mae hon yn sefyllfa gymhleth y mae angen i ni
fynd i'r afael & hi gyda chymorth asiantaethau partner, sy'n aml yn gyfrifol am eu
gofal.

Mae staff y ddalfa yn delio & mwy na 22,000 o bobl bob blwyddyn, y mae llawer
ohonynt yn agored i niwed, mewn rhyw fath o argyfwng personol neu'n feddw. Mae
staff y ddalfa yn gweithio mewn amgylchedd plismona heriol iawn.

Mae'n braf gweld gwaith da staff y ddalfa yn cael ei gydnabod o ran y modd maent
yn delio &'r rhai sy'n cael eu cadw yn y ddalfa gyda pharch, amynedd a chysur gan
gydnabod anghenion amrywiol. ’

Rwy'n ddiolchgar am sylwadau’r Dirprwy Brif Gwnstabl a'r ymrwymiad i weithio tuag
at yr argymhellion yn yr adroddiad. Mae'n amlwg bod unrhyw argymhellion yn
angenrheidiol ac fe'u croesewir.

